
Nota ta’ spjegazzjoni li takkumpanja l-proposta għar-reviżjoni tar-Regolament dwar l-

għajnuna de minimis 

 

 

L-abbozz tar-Regolament de minimis se jieħu post ir-Regolament de minimis 1407/20131 li se 

jiskadi fil-31 ta’ Diċembru 2023. Huwa bbażat fuq ir-riżultati ta’ evalwazzjoni komprensiva 

tal-politika dwar l-għajnuna mill-Istat, il-Kontroll tal-Idoneità2. Tnediet Sejħa għal Evidenza3 

b’perjodu ta’ feedback mis-27 ta’ Ġunju 2022 sal-25 ta’ Lulju 2022. Is-Sejħa għall-Evidenza 

rriżultat f’132 sottomissjoni, prinċipalment minn kumpaniji u assoċjazzjonijiet tan-negozju 

(madwar nofs is-sottomissjonijiet) u awtoritajiet pubbliċi (madwar 27 % tas-

sottomissjonijiet). 

 

Il-finanzjament pubbliku li jissodisfa l-kundizzjonijiet tal-għajnuna mill-Istat kif definit fl-

Artikolu 107(1) tat-Trattat dwar il-Funzjonament tal-Unjoni Ewropea, irid normalment jiġi 

nnotifikat lill-Kummissjoni u approvat qabel ma jidħol fis-seħħ. Il-prinċipji sottostanti r-

regoli tal-UE dwar l-għajnuna mill-Istat iservu biex jiżguraw li l-infiq pubbliku ma jikkawżax 

kompetizzjoni inġusta għall-kumpaniji li joperaw fis-suq intern tal-UE. Madankollu, l-Istati 

Membri mhumiex obbligati jinnotifikaw lill-Kummissjoni jekk l-għajnuna inkwistjoni taqa’ 

taħt ir-Regolament de minimis. 

Ir-Regolament de minimis jeżenta ammonti żgħar ta’ għajnuna mill-kamp ta’ applikazzjoni 

tal-kontroll tal-għajnuna mill-Istat billi jitqiesu li ma għandhom l-ebda impatt fuq il-

kompetizzjoni u l-kummerċ fis-suq intern tal-UE. 

 

L-abbozz tar-Regolament jipproponi l-bidliet li ġejjin meta mqabbel mar-Regolament attwali:  

(i) limitu massimu propost ta’ EUR 275 000 bħala l-ammont ta’ għajnuna de minimis 

li impriża waħda tista’ tirċievi għal kull Stat Membru fuq kwalunkwe perjodu ta’ tliet 

snin. Din iż-żieda fil-limitu massimu għandha l-għan li tqis l-inflazzjoni (għall-

perjodu 2014-2030, billi l-aħħar żieda tal-limitu massimu kienet fl-2006 u qieset il-

perjodu sal-2013). Il-limitu massimu għal għajnuna li tikkonsisti f’self, għajnuna 

inkluża f’garanziji u għajnuniet għal impriżi li jwettqu trasport tal-merkanzija bit-triq 

huwa adattat ukoll. 

(ii) it-tisħiħ tar-rekwiżiti ta’ trasparenza billi jiġi introdott reġistru pubbliku 

obbligatorju fil-livell nazzjonali jew tal-UE fejn l-Istati Membri jipprovdu 

informazzjoni kompluta dwar l-għajnuna de minimis mogħtija minn kwalunkwe 

awtorità. 

 

Il-passi li jmiss 

                                                 
1  Ir-Regolament tal-Kummissjoni (UE) Nru 1407/2013 tat-18 ta’ Diċembru 2013 dwar l-applikazzjoni tal-

Artikoli 107 u 108 tat-Trattat dwar il-Funzjonament tal-Unjoni Ewropea għall-għajnuna de minimis (ĠU L 

352, 24.12.2013, p. 1). 
2  Ippubblikat fit-30 ta’ Ottubru 2020, ara: https://ec.europa.eu/info/law/better-regulation/have-your-

say/initiatives/2044-Pakkett-tal-2012-g%C4%A7all-modernizzazzjoni-tal-g%C4%A7ajnuna-mill-Istat-

linji-gwida-dwar-il-ferroviji-u-l-assigurazzjoni-ta-kreditu-g%C4%A7all-esportazzjoni-fuq-perjodu-qasir-

kontroll-tal-idoneita_mt 
3  Ara https://ec.europa.eu/info/law/better-regulation/have-your-say/initiatives/13458-State-aid-exemptions-

for-small-amounts-of-aid-de-minimis-aid-update-_en 

Wara l-konsultazzjoni pubblika u l-konsultazzjonijiet tal-Kumitat Konsultattiv, il-

Kummissjoni tista’ tirrevedi l-abbozz tar-Regolament, filwaqt li tqis il-feedback li tirċievi 

mingħand il-partijiet ikkonċernati u l-Istati Membri. 

 

 


